ԱՄՓՈՓԱԹԵՐԹ
«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՀԱՍՏԱՏԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ

	1․ ՀՀ բարձր տեխնոլոգիակա արդյունաբերության նախարարություն

	20.11.2023թ.

	
	N 01/21/11060-2023

	         1. Ի պատասխան ՀՀ ֆինանսների նախարարության 20.11.2023թ. թիվ 01/26-1/22356-2023 գրության՝ հայտնում եմ, որ «Գնման գործընթացի կազմակերպման առանձնահատկություններ սահմանելու մասին» ՀՀ կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունը դիտողություններ և առաջարկություններ չունի:
	Ընդունվել է ի գիտություն:

	2. ՀՀ պետական եկամուտների կոմիտե
	05.12.2023թ.

	
	N 01/3-4/72718-2023

	1. Հայաստանի Հանրապետության պետական եկամուտների կոմիտեն քննարկել է «Գնման գործընթացի կազմակերպման առանձնահատկություններ սահմանելու մասին» Կառավարության որոշման նախագիծը, ինչի կապակցությամբ հայտնում ենք, որ նախագծով առաջարկվող կարգավորումների վերաբերյալ առաջարկություններ չկան:
	Ընդունվել է ի գիտություն:


	3. «Հայաստանի տեղեկատվական համակարգերի գործակալություն» հիմնադրամ

	24.11.2023թ.

	
	N ՀՏՀԳ/1.43/11-2023

	1. Ի պատասխան ձեր՝ ս.թ. նոյեմբերի 20-ի  թիվ 01/26-1/22356-2023 գրությանը հայտնում եմ, որ «Գնման գործընթացի կազմակերպման առանձնահատկություններ սահմանելու մասին» ՀՀ կառավարության որոշման նախագծի վերաբերյալ Հայաստանի տեղեկատվական համակարգերի գործակալությունն առաջարկություններ և դիտողություններ չունի:
	Ընդունվել է ի գիտություն:

	4. «ԷԿԵՆԳ» ՓԲԸ
	06.12.2023թ.

	
	N 3713

	1. 	Ի պատասխան Ձեր՝ 2023 թվականի նոյեմբերի 20-ի թիվ 01/26-1/22356-2023 գրության՝ հայտնում ենք, որ «Գնման գործընթացի կազմակերպման առանձնահատկություններ սահմանելու մասին» ՀՀ կառավարության որոշման նախագծի վերաբերյալ առարկություններ չունենք։ 
	Ընդունվել է ի գիտություն:

	5. ՀՀ ԱՆ պետական փորձագիտական եզրակացություն
	09.01.2024թ.

	
	N /27.3/763-2024

	1. «Գնման գործընթացի կազմակերպման առանձնահատկություններ սահմանելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է սահմանել որ էլեկտրոնային գնումների համակարգի ձեռքբերման նպատակով Հայաստանի Հանրապետության ֆինանսների նախարարության կողմից կազմակերպվող երկու փուլով մրցույթի նախաորակավորման ընթացակարգի շրջանակում մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, նախաորակավորման մասնակիցների կողմից հայտի, իսկ ընտրված մասնակցի կողմից պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները սահմանվում են գնահատող հանձնաժողովի որոշմամբ:
Նախագծի նախաբանում, որպես լիազորող նորմ հղում է կատարվում «Գնումների մասին» օրենքի 5-րդ հոդվածի 1-ին մասի 6-րդ կետին, համաձայն որի՝ սույն օրենքի նպատակի և պահանջների կատարման ապահովման համար Հայաստանի Հանրապետության կառավարությունը հաստատում է սույն օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները:
Սույն դեպքում, հարկ է նշել, որ Նախագծի 1-ին կետով ոչ թե սահմանվում է առանձնահատկություններ, այլ, ըստ էության, սահմանվում է գնահատող հանձնաժողովի նոր լիազորություններ:
Այս կապակցությամբ, հարկ է նկատի ունենալ, որ գնահատող հանձնաժողովի լիազորությունները սպառիչ թվարկված են «Գնումների մասին» օրենքի 26-րդ հոդվածի 1-ին մասով: Բացի այդ, էլեկտրոնային գնումների համակարգի ձեռքբերման նպատակով կազմակերպվող երկու փուլով մրցույթի նախաորակավորման ընթացակարգի շրջանակում մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, նախաորակավորման մասնակիցների կողմից հայտի, իսկ ընտրված մասնակցի կողմից պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները հաստատվելու են ենթաօրենսդրական նորմատիվ իրավական ակտով, ուստի գտնում ենք, որ սույն Նախագծի ընդունումը խնդրահարույց է և ունի վերանայման կարիք:

	[bookmark: _GoBack]Ընդունվել է: Նախագիծը խմբագրվել է:

	2. Միևնույն ժամանակ, Նախագծի վերնագրում «ՍԱՀՄԱՆԵԼՈՒ» բառն անհրաժեշտ է փոխարինել «ՀԱՍՏԱՏԵԼՈՒ» բառով, հիմք ընդունելով «Գնումների մասին» օրենքի 5-րդ հոդվածի 1-ին մասի 6-րդ կետը, համաձայն որի՝ սույն օրենքի նպատակի և պահանջների կատարման ապահովման համար Հայաստանի Հանրապետության կառավարությունը հաստատում է սույն օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները:
Նույն դիտարկումը վերաբերում է Նախագծի 1-ին կետին:

	Ընդունվել է: Նախագիծը խմբագրվել է:

	3.  Նախագծի նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի կարգավորումները:

	Ընդունվել է: Նախագիծը խմբագրվել է:



